
Макалада Кыргыз Республикасынын Жазык жана Жазык-

процесстик кодекстеринде жазык жоопкерчилигине байла-

ныштуу жашы жете элек өспүрүмдүн жаш курагы, иштерин 

тергөө жана соттук териштирүүнүн жүрүшүндө аны кар-

моонун негиздери, камакта жатканда укуктары, кармоо жө-

нүндө шектүүнүн туугандарына жана жактоочусуна маа-

лымдалышы; ата-эне (мыйзамдуу өкүл), жактоочу, педагог, 

психологдордун катышуулары абзел экендиги; жашы жетпе-

ген жабырлануучуну жана күбөнү суракка алуунун өзгөчөлүк-

төрү ж.б. маселелери каралган. Ошондой эле автор укуктук-

статистикалык маалыматка таянып, юридикалык 

практикада жогоруда белгиленген ченемдердин 

аткарылышына талдоо жүргүзүүгө аракеттенген. Ал үчүн 

Кыргыз Республикасынын Юстиция министрлигинин 

алдындагы Жазаларды аткаруу мамлекеттик кызматынын 

№14 атайын мекеменин мониторингинин маалыматы 

колдонулган. Бул эмгекте, укуктук-ченемдик актыларына 

негизделип, өлкөдө жашы жете электерди Кыргыз 

Республикасынын Жазык жана Жазык-процесстик 

кодекстеринде жазык жоопкерчилигине тартууда ювеналдык 

юстиция боюнча улуттук жана эл аралык мыйзамдарды кээ 

бир бузуулардын орун алышы белгиленген. Автордун пикирин-

де, жашы жете электи камакка алуу, соттоо жана өкүм чы-

гаруу мезгилинде укуктук кепилдиктерди камсыз кылуу КРдин 

мыйзамдары бул жааттагы эл аралык стандарттарга ылай-

ык. Бирок сот процесстеринде соттор Кыргыз 

Республикасынын Жогорку Сотунун «Жашы жете элек 

өспүрүмдөрдүн кылмыштары боюнча соттук практика 

жөнүндө» токтомунун сунуштарын ар дайым эле 

сакташпайт. 

Негизги сөздөр: мыйзам, жашы жете электер, укук, 

тергөө, сот органы, сурак, жак, чөйрө, маалымат, коом, кыл-

мыштар, аракет, кепилдик. 

В статье автором рассматриваются вопросы о том, 

что в Уголовном и Уголовно-процессуальном кодексах 

Кыргызской Республики в ходе расследования и судебного 

разбирательства дела несовершеннолетнего подчеркивается 

важность учета его возраста, выяснения основания его 

задержания, его правах в заключении, сообщения его 

родственникам и адвокату информации о его задержании; 

необходимости присутствия в следственных мероприятиях 

родителей (законных представителей), адвоката, педагога, 

психолога; особенности допроса несовершеннолетнего 

потерпевшего и свидетеля, общая продолжительность 

допроса и другие. Кроме того, автор, опираясь на 

статистически-правовую информацию, проделал попытку 

анализа юридической практики на предмет реализации 

вышеуказанных правовых норм. Для этого были использо-

ванны данные мониторинга специального учреждения №14 

Государственной службы исполнения наказаний при Мини-

стерстве юстиции Кыргызской Республики. В данном труде, 

исходя из нормативно-правовых актов, отмечаются имею-

щие место отдельные нарушения национальной и междуна-

родной ювенальной юстиции при привлечении к ответствен-

ности несовершеннолетних по Уголовному и Уголовно-процес-

суальному кодексу Кыргызской Республики. По пред-

ставлению автора, во время заключения под стражу, суда и 

вынесения приговора обеспечение правовых гарантий в 

законодательстве Кыргызской Республики соответствует 

международным стандартам в данном направлении. Однако 

в судах не всегда соблюдаются рекомендации постановления 

Верховного Суда КР «О судебной практике преступлений 

несовершеннолетних подростков». 

Ключевые слова: закон, несовершеннолетний, закон, 

расследование, судебная власть, дпорос, лицо, среда, 

информация, общество, преступления, действие, гарантия. 

In the article, the author examines the issues that the 

Criminal and Criminal Procedure Codes of the Kyrgyz Republic 

during the investigation and trial of a minor's case emphasize the 

importance of taking into account his age, finding out the grounds 

for his detention, his rights in custody, informing his relatives and 

lawyer of information about his detention; the need for the 

presence of parents (legal representatives), a lawyer, teacher, 

psychologist in investigative measures; features of the 

interrogation of a minor victim and witness, the total duration of 

the interrogation, etc. In addition, the author, relying on statistical 

and legal information, made an attempt to analyze legal practice 

for the implementation of the above legal norms. For this, the data 

from monitoring of special institution № 14 of the State 

Penitentiary Service under the Ministry of Justice of the Kyrgyz 

Republic were used. In this work, based on the normative legal 

acts, there are certain violations of national and international 

juvenile justice when minors are brought to justice under the Cri-

minal and Criminal Procedure Code of the Kyrgyz Republic. 

According to the author, during detention, trial and sentencing, the 

provision of legal guarantees in the legislation of the Kyrgyz 

Republic meets international standards in this direction. However, 

the courts do not always follow the recommendations of the 

resolution of the Supreme Court of the Kyrgyz Republic «On the 

judicial practice of juvenile crimes.» 

Key words: law, minor, investigation, judiciary, interroga-

tion, person, environment, information, society, crimes, action, 

guarantee. 

Кыргыз Республикасынын Жазык жана Жазык-

процесстик кодекстеринде жазык жоопкерчилиги ке-

лип чыгуучу курак кылмыш жасаганга чейин он 



  

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 10, 2021 

  

81 

 

 

 

DOI:10.26104/NNTIK.2019.45.557 

алты жашка чыккан адам жазык жоопкерчилигине 

тартылышын көрсөтөт. Кылмыш жасаганга чейин он 

төрт жашка чыккан жак Жазык Кодекске ылайык 

киши өлтүрүү (130-берене), ден соолукка оор зыян 

келтирүү (138-берене), ден соолукка анча оор эмес 

зыян келтирүү (139-берене), зордуктоо (161-берене), 

сексуалдык мүнөздөгү зомбулук аракеттери (162-

берене), киши уурдоо (170-берене), адамды сатуу 

(171-берене), уурдоо (200-берене), тоноо (201-

берене), каракчылык (202-берене), опузалап талап 

кылуу (203-берене), автомототранспорт каражатын 

айдап качуу (206-берене), бөтөн мүлктү жок кылуу 

же бузуу (210-берененин 2-бөлүгү), терроризм 

актысы (239-берене 2 жана 3-бөлүктөрү), барымтага 

алуу (244-берене), атуучу куралды уурдоо же 

опузалап талап кылуу (257-берене), бейбаштык (266-

берене), баңгизат каражаттарын, психотроптук 

заттарды жана алардын аналогдорун сатуу мак-

сатында мыйзамсыз даярдоо (267-берене), баңги 

каражаттарын же психотроптук заттарды уурдоо, же 

болбосо опузалап талап кылуу (271-берене), транс-

порт каражаттарын же байланыш жолдорун 

жараксыз абалга келтирүү (299-берене) үчүн жазык 

жоопкерчилигине тартылууга жатат [3]. 

Жашы жете электи кармоонун негиздери жана 

камакта жаткан укуктары жөнүндө маалымат бе-

рүү. Кыргыз Республикасынын Жазык-процесстик 

кодексинин 102-беренесинде кармалган шектүүнү 

бошотуунун негиздери көрсөтүлгөн [4]. Кармалган 

учурдан тартып жашы жетпегендерге карата 24 саа-

тын ичинде кармалганды кармоо жайынын 

начальнигине кармалганга карата камакка алуу 

түрүндөгү бөгөт коюу чарасын колдонуу жөнүндө 

токтом келип түшпөсө, анда кармалганды кармоо 

жайынын начальниги кармалганды токтоосуз 

бошотот, бул жөнүндө иш өндүрүшүндө турган 

тергөөчүгө, алгачкы текшерүү органынын ыйгарым 

укуктуу кызмат жак жана прокурорго маалымдайт, 

бул жөнүндө протокол түзүлөт [4]. 

Ушул берененин 2-бөлүгүнүн талаптары атка-

рылбаганда, кармалганды кармоо жайынын началь-

ниги мыйзамда белгиленген жоопкерчиликке тарты-

лат. Кармалганды кармоо жайынын начальниги тара-

бынан шектүүнү бошотууда ага маалымкат берилет, 

анда ким тарабынан кармалгандыгы, камоонун неги-

зи, орду жана убактысы, бошотуунун негизи жана 

убактысы көрсөтүлөт. 

Кыргыз Республикасынын Жазык-процесстик 

кодексинин 104-беренесине ылайык, кармоо 

жөнүндө шектүү жашы жете электин ата-энесине 

(мыйзамдуу өкүлүнө) жана коргоочусуна маалымдоо 

керек [4]. 

Кылмыш жана (же) жорук жасоодон шек санал-

ган жашы жетпеген жакты кармоодо анын 

мыйзамдуу өкүлдөрүнө жана балдарды коргоо 

боюнча ыйгарым укуктуу органга токтоосуз 

кабарланат. 

Юридикалык практикада жогоруда белгиленген 

ченемдердин аткарылышын карап көрөлү. Ведом-

стволук мекемелердин мониторинг жүргүзүү учурун-

да талданган жашы жете электердин өздүк 

иштеринен (делосунан) маалым болгондой, мисалы, 

Кыргыз Республикасынын Юстиция 

министрлигинин алдындагы Жазаларды аткаруу 

мамлекеттик кызматынын №14 атайын мекеменин 

мониторинги көрсөткөндөй, балдардын ата-энелери 

кармалгандыгы жөнүндө канча убакыттан кийин 

кабардар болгонун билүү мүмкүн болгон жок. Бирок, 

талданган иштердин 42% гана ата-энелердин жашы 

жете элек балдары камакка алынгандыгы жөнүндө 

оозеки же жазуу жүзүндө билдирүү көрсөткөн. 

Юридикалык тажрыйбада, балдарды кармоо жө-

нүндө ата-энелерге маалымат берүү ар дайым сактал-

байт: 

 Ата-энелерге маалымдалды - 42.10% 

 Ата-энелерге кабар берилген жок - 52.60% 

 Жооп жок - 5.30% [9, 11-б.]. 

Адвокатка мүмкүнчүлүк берүү. Эркиндигинен 

ажыратылган учурдан тартып адамдын коопсуздугу 

камсыз кылынып, ага өзүн-өзү коргоого жана адво-

каттын квалификациялуу юридикалык жардамынан 

пайдаланууга, ошондой эле коргоочу күтүүгө мүм-

күндүк берилет. 

«Мамлекет кепилдеген юридикалык жардам жө-

нүндө» Кыргыз Республикасынын Мыйзамынын 8-

беренесине ылайык, квалификациялуу юридикалык 

жардамды алууга укуктуу жактардын арасында – жа-

шы жете электер жана алардын кызыкчылыктарын 

коргогон, ата-энелери (камкорчулары жана камкор-

дукка алгандар); жашы жете элек баланы/балдарды 

тарбиялап жаткан жалгыз бой энелер; энеси жок жа-

шы жете элек баланы/балдарды тарбиялаган адамдар 

– балдардын укуктарын жана мыйзамдуу кызыкчы-

лыктарын камсыз кылган жана коргогондор [5]. 

Кыргыз Республикасынын Жазык-процесстик 

кодексинде 47-берененин 9-п. жашы жете электерге 

карата жактоочунун катышуусу милдеттүү экендиги 

жана өзүн-өзү же өзү тандаган адвокаттын жардамы 

алдында коргоо укугу көрсөтүлгөн [4]. 

Жашы жете электин кармалган учурдан тартып 

адвокаттын катышуусунда тергөө жана соттук 

териштирүүсү өткөрөлүшү керектиги Кыргыз 

Республикасынын Жазык-процесстик кодексинин 

54-беренесинде жазылган, бирок, тилекке каршы, 

юридикалык практикада, бул укуктук ченем 

сакталбаган учурлар жок эмес, маселен: 

 жашы жете элек бала 

кармалган учурдан тартып адвокаттын катышуусу - 

52,60%; 

 жашы жете элек бала 

камакка алынгандан бери бир дагы адвокат берилген 

жок - 36,80%; 

 жооп жок - 10.50% [9, 11-

б.]. 

Жогорудагы маалымат боюнча, Кыргыз Респуб-

ликасынын Юстиция министрлигинин алдындагы 

Жазаларды аткаруу мамлекеттик кызматынын №14 

атайын мекеменин мониторинги жүргүзүлүп жаткан 

учурда, жашы жете электердин иштерин 36,8% кароо 

учурларында, башкача айтканда, үчтөн биринен 

ашыгыраагында адвокат берилген эмес. Бул жашы 

жете электерди кармоо жана андан аркы тергөө учу-

рунда алардын укуктары одоно бузулгандыгын да-

лилдейт [14]. 

Мыйзамда жышы жете электин ишин тергөө 

жана соттук териштирүүнүн жүрүшүндө ата-эненин 

(мыйзамдуу өкүлдүн), жактоочуудан тышкары, педа-

гогдун, психологдун катышуусу камсыздалат. Кыр-

гыз Республикасынын Жазык-процесстик кодекси 

кепилдикти 41-берененин 4-п. жана 49-беренеде бе-

рет [4]. 

Кыргыз Республикасынын Жазык-процесстик 

кодексинин 319-беренесинде жашы жетпеген жабыр-

лануучуну жана күбөнү суракка алуунун өзгөчөлүк-

төрү белгиленген: 

1. Он төрт жашка чейинки курактагы жабырла-

нуучуну жана күбөнү суракка алууда ата-энелери же 

мыйзамдуу өкүлдөрү, алар болбогон учурда 

балдарды коргоо боюнча ыйгарым укуктуу 

мамлекеттик органдын кызматкери чакырылат. 14 

жашка чейинки курактагы жашы жетпеген күбөнү 

же жабырлануучуну суракка алууда ошондой эле 

психолог же педагог чакырылат. Көрсөтүлгөн 

адамдар төрагалык кылуучу судьянын уруксаты 

менен жабырлануучуга жана күбөгө суроо берет. 

2. 16 жаш куракка жете элек жабырлануучуну 

жана күбөнү суракка алуу алдында төрагалык кылуу-

чу жак аларга толук жана туура көрсөтмөлөрдү 

берүүнүн иш үчүн маанисин түшүндүрөт. 

Көрсөтмөлөрдү берүүдөн баш тарткандыгы жана 

билип туруп жалган көрсөтмөлөрдү бергендиги үчүн 

жоопкерчилик жөнүндө жашы жете элек жакка 

алдын ала эскертилбейт жана алардын колу 

койдурулуп алынбайт. 

3. Тараптардын өтүнүчү боюнча же соттун де-

милгеси боюнча жашы жете элек жабырлануучуну 

жана күбөнү суракка алуу айыпталуучу жок кезде 

жүргүзүлүшү мүмкүн, бул жөнүндө сот токтом чыга-

рат. Айыпталуучу сот отурумунун залына кайтып 

келгенден кийин, ага ушул жактардын көрсөтмөлөрү 

жарыя кылынууга жана аларга суроо берүүгө 

мүмкүндүк берилүүгө тийиш. 

4. 16 жаш куракка жете элек жабырлануучу 

жана күбө аларды суракка алуу бүткөндөн кийин, 

эгерде сот алардын мындан ары катышуусун зарыл 

деп таппаса, сот отурумунун залынан чыгарылат [4]. 

Кыргыз Республикасынын Жазык Кодекси 70-

беренесинде көрсөтүлгөндөй, жашы жете электи су-

ракка алуунун жалпы узактыгы күнүнө төрт сааттан 

жана үзгүлтүксүз эки сааттан ашпашы керек. Оор 

жана өзгөчө оор кылмыштар боюнча айыпталган жа-

шы жете электерди гана кармоого болот. Абактын эң 

жогорку мөөнөтү 10 жылга чектелген [3]. 

Кыргыз Республикасынын Жазык-процесстик 

кодекси убактылуу кармоочу жайларга (УКЖ) жана 

тергөө изоляторуна (СИЗО) жайгаштырылган жакты 

милдеттүү түрдө медициналык кароодон өткөрүүнү 

карайт [4]. 

2015-жылдан тартып, сертификациялоонун бул 

түрү кыйноолорду жана башка катаал мамилелерди 

же зомбулуктарды натыйжалуу документтештирүү 

боюнча практикалык колдонмого ылайык 

жүргүзүлүшү керек [10]. 

Камакка алуу түрүндөгү алдын алуу чарасы сот-

тор тарабынан гана жүргүзүлүшү мүмкүн. Кыргыз 

Республикасынын Жазык-процесстик кодексинде, 

393-берененин 3-пунктунда жазылган, кармалган жа-

шы жете электерди ички иштер органдарынын 

атайын камераларында 24 сааттан ашык кармабоо 

керек. Бирок бул укуктук ченем ар дайым 

сакталбагандыгын, Кыргыз Республикасынын 

Юстиция министрлигинин алдындагы Жазаларды 

аткаруу мамлекеттик кызматынын №14 атайын 

мекеменин мониторинги ырастады [4]. 

Жогоруда аталган мекемеде кармалып турган 

жашы жете электердин өздүк делолорун талдоонун 

жыйынтыгында берилген, жашы жете электерди кар-

моо 24 сааттан ашпашы керек деген норма сактал-

байт. 15,8% учурда, жашы жете электер соттун чечи-

мисиз баш коргоо чарасын карап, 24 сааттан ашык 

отурушкан. 68,5% учурларда, жашы жете электер КР 

ИИМдин УКЖда 24 сааттан ашык Кыргыз Республи-

канын Юстиция министрлигинин алдындагы Жаза-

ларды аткаруу мамлекеттик кызматынын тергөө изо-

ляторуна өткөрбөй отурушкан [9]. Бул ювеналдык 

юстиция боюнча улуттук жана эл аралык 

мыйзамдарды бузуу болуп саналат. 

Кыргыз Республикасынын Ички иштер мини-

стрлигинин УКЖда балдарды кармоонун алдын алуу 

чарасы жана узактыгы Камакка алуу түрүндөгү ал-

дын алуу чарасын тандоо сот тарабынан акыркы ин-

станция катары каралышы керек. Укук Кыргыз Рес-

публикасынын Жазык-процесстик кодекси (114, 393-

беренелеринин 3-пункту), Кыргыз Республикасынын 

Балдар жөнүндө кодекси (87-берене, 3-пункту) менен 

камсыз кылынат [4]. Кыргыз Республикасынын Баш-

кы прокуратурасынын маалыматына таянсак, 2016-

жылы жашы жете электерге айрым бөгөт коюу чара-

лары колдонулган: жалпысынан жашы жете элек өс-

пүрүмдү камакта кармоо менен байланышпаган ал-

дын алуу иш-чараларынын санынын пропорционал-

дык катышы (82,7%) жашы жете элек жакты 

эркиндигинен ажыратууга караганда (17,3%) 

басымдуулук кылат [7]. 

Пекиндин эрежелери боюнча, «жашы жете элек 

баланын купуялуулук укугу бардык этапта урматта-

лууга тийиш, ага ашыкча пиар же беделге доо 

кетирүү аркылуу ага зыян келтирбөө керек» [1]. 

Балдардын соттук процесстери купуялуулугун 

жана балдардын психикасына зыян келтирбөө макса-

тында жабык. Жогоруда айтылган бардык ченемдер 

2019-жылы күчүнө кирген, Кыргыз 

Республикасынын Жазык-процесстик кодексинин 

жаңы редакциясында кепилденген [4]. Жалпысынан, 

жашы жете электерди камакка алуу, соттоо жана 

өкүм чыгаруу мезгилинде укуктук кепилдиктерди 

камсыз кылууга байланыштуу улуттук мыйзамдар, 

бул жааттагы эл аралык стандарттарга ылайык келет. 

Бирок сот процесстерине жүргүзүлгөн мониторинг 

көрсөткөндөй, соттор Кыргыз Республикасынын 

Жогорку Сотунун 2003-жылдын 2-апрелиндеги №6 

«Жашы жете элек өспүрүмдөрдүн кылмыштары 

боюнча соттук практика жөнүндө» токтомунун 

сунуштарын ар дайым эле сакташпайт [6]. 

Бул жаатта балдардын укуктарын бузуунун не-

гизги факторлорунун катарына төмөнкүлөр кирет: 

жашы жете электер үчүн инфраструктуранын жокту-

гу (баардык эле жерлерде СИЗО жок), соттордун то-

луп кетиши жана натыйжада, иштердин узак каралы-

шы. Сот иштери Кыргыз Республикасынын Балдар 

кодексинин 88-беренесинде, ювеналдык юстициянын 

элементтеринин бири – бул ювеналдык адистешти-

рилген сот экендиги көрсөтүлгөн. Тилекке каршы, 

2012-жылдан бери ушул убакка чейин бир дагы мын-

дай адистештирилген сот киргизилген эмес. Бирок, 

белгилей кетүүчү нерсе, акыркы эки жылда Кыргыз 

Республикасында сот тутумунун жарандык сектор 

жана эл аралык уюмдар менен өз ара 

аракеттенүүсүндө балдарга ылайыктуу сот 

адилеттигинин стандарттарын киргизүү боюнча 

кадамдар жасалды. Маселен, 2016-жылдын март 

айында Бишкек шаарынын Ленин райондук сотунда 

кылмыштардын курмандыгы же күбөсү болгон 

балдар үчүн адистештирилген бөлмө жана мыйзамга 

каршы келген балдар үчүн сот залы ачылды [11]. 

2016-жылдын аягына чейин дагы 10 сотто бал-

дарга ылайыктуу сот адилеттиги үчүн бөлмөлөр кир-

гизилген. Каракол шаарында жана Жалал-Абад облу-

сунун Сузак районундагы ички иштер бөлүмдөрүндө 

жана мыйзамга каршы келген балдар үчүн достук 

бөлмөлөр ЮНИСЕФтин жана Улуу Британиянын 

Кыргыз Республикасындагы элчилигинин колдоосу 

менен түзүлгөн. Сот процессиндеги шарттардан 

тышкары, сот адилеттигин жүзөгө ашыруунун 

маанилүү стандарттары болуп төмөнкүлөр саналат:  

 эркинен ажыратуунун ордуна альтернатив-

дик жазаларды колдонуу; 

 эгерде камакка алуу түрүндө алдын-алуу 

чарасы көрүлгөн болсо, анда сот процесси канчага 

созулат;  

 судьяларды окутуу үчүн адистештирилген 

тутум [13]. 

Кыргызстанда балдарга карата сот адилеттигин 

өнүктүрүү боюнча 2014-2018-жылдарга 

Мамлекеттик программаны ишке ашыруунун 

алкагында, жашы жете электердин иштери боюнча 

адистештирилген тутум түзүлдү [12], соттордун 

төрагалары тарабынан жашы жете электердин 

иштерин кароо жөнүндө Кыргыз Республикасынын 

Жогорку Сотунун буйругу бар [13]. 

Кийинки мисал, КРдин Адвокаттар 

Ассоциациясы атайын окутуудан өткөн жашы жете 

элек адвокаттардын тизмесин түздү. Ошондой эле, 

турмуштук оор кырдаалда турган балдар жана үй-

бүлөлөр менен иштөөдө профилактикалык иш-

чаралар күчөтүлдү. Мындан башка дагы 

жетишкендиктер бар. БУУнун Баланын укуктары 

боюнча комитетинин №10 Жалпы комментарийинин 

51-пунктуна ылайык, эл аралык деңгээлде мыйзамга 

карама-каршы келген балдар үчүн кылмыш жасоо 

менен акыркы жооптун ортосундагы мезгил - 

мүмкүн болушунча кыска болушу керек. Бул мезгил 

канчалык узак болсо, жооптун тарбиялык таасирин 

жоготуп, баланын аброюна ошончолук көп зыян 

келтирилет. Бул контекстте, комитет, ошондой эле, 

БККнын 37-беренесине шилтеме жасайт, ага ылайык, 

эркиндигинен ажыратылган бала анын арызы 

боюнча анын эркиндигинен ажыратуунун 

мыйзамдуулугун талашып, токтоосуз чечим кабыл 

алууга укуктуу [2]. 

Адабияттар: 

1. Минимальные стандартные правила Организации Объеди-

ненных Наций, касающиеся отправления правосудия в 

отношении несовершеннолетних (Пекинские правила). 

2. Рекомендации Комитета ООН по правам ребенка в Заме-

чаниях общего порядка № 10. 25 апреля 2007 

CRC/C/GC/10, доступ по следующему адресу: 

https://www.refworld.org.ru/ docid/4ffd3c082.html 

[последняя дата доступа 16 мая 2021]. 

3. Кыргыз Республикасынын Жазык Кодекси 2017-жылдын 

2-февралы №19 (КР 2017-жылдын 24-январындагы №10 

Мыйзамы менен 2019-жылдын 1-январынан тартып колдо-

нууга киргизилген) (КР 2019-жылдын 15-майындагы № 

62, 2020-жылдын 28-февралындагы №21, 2020-жылдын 3-

апрелиндеги № 34, 2020-жылдын 24-июлундагы №88, 

2020-жылдын 21-августундагы №137, 2020-жылдын 13-

ноябрындагы №3, 2020-жылдын 31-декабрындагы №13, 

2021-жылдын 10-мартындагы №29 Мыйзамдарынын 

редакцияларына ылайык) Режим доступа: 

http://cbd.minjust.gov.kg/ act/view/ky-kg/111527 

https://www.refworld.org/
http://cbd.minjust.gov/


  

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 10, 2021 

  

84 

 

 

 

DOI:10.26104/NNTIK.2019.45.557 

4. Кыргыз Республикасынын Жазык-процесстик Кодекси 

2017-жылдын 2-февралы № 20 (КР 2017-жылдын 24-янва-

рындагы №10 Мыйзамы менен 2019-жылдын 1-январынан 

тартып колдонууга киргизилген) (КР 2019-жылдын 15-

майындагы № 62, 2020-жылдын 28-февралындагы № 21, 

2020-жылдын 4-июнундагы №57, 2020-жылдын 31-

декабрындагы №13, 2021-жылдын 10-мартындагы № 29, 

2021-жылдын 6-апрелиндеги №48 Мыйзамдарынын 

редакцияларына ылайык). 

5. Кыргыз Республикасынын мыйзамы «Мамлекет кепилде-

ген юридикалык жардам жөнүндө» 2016-жылдын 16-де-

кабры №201 Режим доступа: http://cbd.minjust.gov.kg 

/act/view /ky-kg/111480 

6. Постановление пленума Верховного суда Кыргызской Рес-

публики от 2 апреля 2003 года №6 «О судебной практике 

по делам о преступлениях несовершеннолетних». 

7. Ответ Генеральной прокуратуры КР №08-09.  

8. Положение о комиссиях по делам несовершеннолетних, 

Утверждено постановлением Правительства Кыргызской 

Республики от 3 ноября 2000 года № 646 (В редакции пос-

тановления Правительства КР от 13 сентября 2005 года 

№430) http://cbd.minjust.gov.kg/act/view/ru-ru/7746?cl=ru-ru 

9. Специальный доклад Акыйкатчы (Омбудсмена) Кыргыз-

ской Республики Соблюдение прав детей, находящихся в 

конфликте с законом. - Бишкек, 2018. http://ombudsman.kg 

/images/files/news/2018/specdokladi/detizzakon.pdf С. 11-14. 

10. Эффективное документирование насилия, пыток и других 

жестоких, бесчеловечных или унижающих достоинство 

видов обращения и наказания /Практическое руководство 

для медицинских специалистов всех уровней здравоохра-

нения и других ведомств Кыргызской Республики (второе 

издание). - Бишкек, 2015. Режим доступа: http://med.kg/ 

images/MyFiles/KP/sudmed_ekspertiza/2_rukovodstvo_po_do

kumentirovaniyu_nasiliya 

11. https://kaktus.media/doc/335213_v_syde_dlia_detey_v_konfli

kte_s_zakonom_otkryli_specialnye_komnaty.html 

12. http://insan.el.kg/2017/09/08 

13. https://vesti.kg/obshchestvo/item/44880-organyi-sistemyi-

yuvenalnoy-yustitsii-nachinayut-davat-rezultat.html 

14. https://www.unodc.org/documents/centralasia//2020/6._RUS_

DD_03092019.pdf 

15. Таштанбек к. А. Некоторые проблемы преступности среди 

несовершеннолетних в Кыргызстане. / Наука, новые 

технологии и инновации Кыргызстана. 2017. №11. С. 78-

81. 
16. Таштанбек кызы А. О гендерных преступлениях в отноше-

нии женщин и несоврешеннолетних. / Известия ВУЗов 

Кыргызстана. 2020. №4. С. 102-106. 
 

____________________________________________ 

http://cbd.minjust.gov.kg/act/view/ru-ru/7746?cl=ru-ru
http://med.kg/%20images/MyFiles/KP/sudmed_ekspertiza/2_rukovodstvo_po_dokumentirovaniyu_nasiliya
http://med.kg/%20images/MyFiles/KP/sudmed_ekspertiza/2_rukovodstvo_po_dokumentirovaniyu_nasiliya
http://med.kg/%20images/MyFiles/KP/sudmed_ekspertiza/2_rukovodstvo_po_dokumentirovaniyu_nasiliya
https://kaktus.media/doc/335213_v_syde_dlia_detey_v_konflikte_s_zakonom_otkryli_specialnye_komnaty.html
https://kaktus.media/doc/335213_v_syde_dlia_detey_v_konflikte_s_zakonom_otkryli_specialnye_komnaty.html
http://insan.el.kg/2017/09/08
https://vesti.kg/obshchestvo/item/44880-organyi-sistemyi-yuvenalnoy-yustitsii-nachinayut-davat-rezultat.html
https://vesti.kg/obshchestvo/item/44880-organyi-sistemyi-yuvenalnoy-yustitsii-nachinayut-davat-rezultat.html
https://www.unodc.org/documents/centralasia/2020/6._RUS_DD_03092019.pdf
https://www.unodc.org/documents/centralasia/2020/6._RUS_DD_03092019.pdf

